
KIRISH 

 

Dissertatsiya mavzusining dolzarbligi va zarurati. Jahonda raqamli 

transformatsiya va innovatsion texnologiyalarning rivojlanishi, jahon iqtisodiyotida 

raqobat ustunligi mavjud tashkilotlar sonining ko‘payishi, global iqtisodiy 

munosabatlarda kiberxavfsizlik muammolarini hal etish hamda sifat 

ko’rsatkichlarini rivojlantirish sug‘urta sohasi va sug‘urta tashkilotlari faoliyatining 

samaradorligini oshirishda muhim ahamiyaga ega. «Xalqaro sug‘urta nazorati 

assotsiatsiyasi  (IAIS) 2023 yil global sug‘urta bozori hisobotida (GIMAR) jahon 

sug‘urta bozoridagi asosiy xavf va tendensiyalar, global  sug‘urta mukofotlarining 

90 foizdan ortig‘ini qamrab oluvchi 60 ga yaqin yirik xalqaro sug‘urta guruhlaridan 

to‘plangan ma’lumotlarga asoslanib, iqlim o‘zgarishi va kiber jinoyatchilik kabi 

omillar tufayli global risklarning soni ham, ularning qiymati ham ortib bormoqda, 

bu tendensiyalar sug‘urta sohasiga ta’sir ko‘rsatmoqda. 2023 yilda jahon sug‘urta 

bozori hajmi qariyb 6 trln. AQSH dollarini tashkil etdi va 2026 yilga kelib, ushbu 

ko‘rsatkich 8,4 trln. AQSH dollarini tashkil qilishi prognoz qilinmoqda». 

Rivojlangan davlatlar tajribasidan kelib chiqib, sug‘urtaning aholi turmush 

farovonligini oshirishda hamda iqtisodiy muammolarni hal qilishda roli va 

ahamiyati tengsizdir. Sug‘urta tashkilotlari faoliyati samaradorligini oshirish 

bo‘yicha xalqaro amaliyotda keng miqyosda tadqiqotlar amalga oshirib kelinmoqda.  

 


